
PLYONKA YOYUVCHI MASHINALAR TAHLILI VA PLYONKA OSTIDAN 

SUGʻORISH QUVURLARINI TASHLOVCHI QURILMA 

 

J.Roʻziqulov, J.Saydullayev, D.Roʻziqulova  

“TIQXMMI” MTU Buxoro tabiiy resurslarni boshqarish instituti  

 

Annotatsiya: Ushbu maqolada butun dunyoda muammo boʻlayotgan suv va uni 

tejash orqali qishloq xoʻjaligi ekinlaridan yuqori hosil olish masalalari koʻrsatib 

oʻtilgan. Shuningdek qishloq xo‘jaligi ekinlarini qora polietilen plyonka toʻshalgan 

egatlar orqali sugʻorilganda egatlarda tuproqning bir tekis namlanishi, plyonka ostiga 

quyosh nuri tushmasligi natijasida begona oʻtlarning nobud boʻlishi, qator orasiga 

kultivator bilan ishlov berilmaganligi sababli tuproqning zichlanishi roʻy bermasligi 

hisobiga oʻsimlik ildiz tizimi jadal rivojlanishi uchun qulay sharoit yaratish va plyonka 

yoyuvchi mashinalarning tahlili toʻgʻrisida takliflar berilgan.  

Kalit soʻzlar: qora plyonka, qishloq xo’jaligi, tuproq, unumdorlik, relef, 

sug’orish, texnologik jarayon, sho’rlanish. 

 

Respublikamizning umumiy yer maydoni 44890 ming gektarni tashkil etadi. 

Shundan 17800 ming gektari qishloq xo‘jaligiga yaroqli yerlar hisoblanadi. Lekin 

ushbu qishloq xo‘jaligi uchun yaroqli yerlarning barchasidan ayrim hududlarda 

samarali foydalanilayotgani yo‘q. Buning qator sabablari bo‘lib, ular jumlasiga 

quyidagilarni kiritish mumkin: ma’lum miqdordagi yerlarning meliorativ holati 

yomonlashganligi, mahalliy va mineral o‘g‘itlardan to‘liq foydalanilmayotganligi, 

almashlab ekish to‘g‘ri joriy etilmayotganligi, agrotexnika tadbirlarini o‘tkazishda 

sustkashlikka yo‘l qo‘yilayotgani, suv va texnika vositalaridan yaxshi foydalanmaslik. 

Qishloq xo‘jalik ekinlarini yetishtirishda yuqorida keltirilgan salbiy ta’sirlarni 

kamaytirish uchun ularni sug‘orishda va yetishtirishda innovatsion usullarni qo‘llashni 

talab etadi. Shunday usullardan biri bu plyonka ostidan sug‘orish quvurlarini to‘shab 

sug‘orishdir.  

1 – rasm. FP plyonka yotqizish mashinasining umumiy ko‘rinishi 

FP mashinasi plastmassa plyonkani (polietilen, biologik parchalanadigan material 

yoki sellyuloza) yotqizadi va shu bilan birga balandligi va kengligi sozlanishi mumkin 

bo‘lgan qismlari yordamida yon tomonlarini tuproq bilan qoplaydi. FP ning katta 

afzalliklaridan biri - bu g‘altakning diametri o‘zgarganda ham, hech qanday 

jarayonning elementlariga ta’sir qilmasdan, plastik plyonkada doimiy kuchlanishni 

saqlab turish qobiliyatiga egaligidir. 

Bundan tashqari, mashinaga g‘altakni ushlab turish uchun qo‘shimcha qurilmalar 

kerak emas, bu operator tomonidan to‘g‘ridan-to‘g‘ri distributorga osongina 

joylashtiriladi. FP shuningdek, zaxira g‘altakning ushlagichi bilan jihozlangan, bu esa 

o‘z navbatida juda qulaydir. 

Hozirgi vaqtda Fornasier Cesare plyonka yotqizish mashinalari uzumchilikdan 

tortib bozor bog‘dorchiligigacha bo‘lgan ko‘plab sohalarda ushbu texnikadan 

foydalangan holda keng ko‘lamli ishlarni amalga oshirishda foydalanilmoqda. 

Mashina tuproq tepaliklarini hosil qilish va ustiga plastmassa plyonka yotqizish orqali 

jarayonga tayyorlaydi. Gidravlik tizm shaklidagi rolik ko‘plab modellarda mavjud 

bo‘lib, u ichki havo qismlarini ham to‘sib qo‘yadigan mukammal tekis tepaliklarni 

yaratadi. 

 
2 – rasm. Fornasier Cesare plyonka yotqizish qurilmasining ko‘rinishi 

 

Plyonka yotqizish mashinalari moslashtirilgan masofalarda bir yoki ikki qatorda 

foydalanish uchun mo‘ljallangan. Ba’zi turlari, shuningdek, ketmon, aylanma tirgak 

yoki tosh ko‘mgich bilan ishlatish uchun oldindan tuzilgan. Bu traktordan 

foydalanishni va qatorlarda bitta o‘tishni yo‘q qilishni anglatadi, shu bilan aralashish 

vaqtini sezilarli darajada qisqartirish, yerni bosish, yoqilg‘i sarfi va mehnatni 

qisqartiradi. 

Ushbu turdagi (3-rasm) qurilmalar bugungi kunda juda ko‘plab davlatlarda 

ishlatilib kelinmoqda. Sababi ushbu turdagi qurilmalar tuzilishi jihatdan sodda va 

foydalanish jarayonida qulayligi bilan boshqalaridan ajralib turadi. Ammo kamchiligi 

sifatida shuni aytish mumkinki plyonkani yon tomonlardan ko‘mish jarayoni yaxshi 

emasligi sababli qo‘l yordamida ishlov berishdir. 

 
3 – rasm. Plyonka to‘shaydigan qurilmaning umumiy ko‘rinishi 

 

 

 
 

4 – rasm. Plastik plyonkalarni qatorlab yotqizish uchun ramkali mashinaning 

umumiy ko‘rinishi  

Urug‘larni plastik plyonka bilan qoplash jarayoni bugungi kunda begona o‘tlarga 

qarshi kurashning eng funksional va ekologik passiv usullaridan biri hisoblanadi. U 

juda ko‘p afzalliklarga ega, chunki u tuproq harorati, namligi, tuzilishi va mikrob 

faolligini tartibga solish orqali tuproqni quruq va hosilni xavfsiz saqlashga yordam 

beradi. 

Plastik plyonkalarni qatorlab yotqizish uchun ramkali mashina juda oddiy va 

ulardan foydalanish oson. Ular ishlov beriladigan tuproqni plastik plyonkalar yoki 

qishloq xo‘jaligi to‘qilmagan matolar bilan qoplash jarayonini tezlashtiradi va 

soddalashtiradi Plastik plyonkalarni qatorlab yotqizish uchun ramkali mashina ramkasi 

asta-sekin bir qator g‘ildiraklar orqali o‘ralgan plyonka g‘altakini ushlab turadi, bu 

plyonkani asta-sekin pastga olib boradi, so‘ngra yerga etib borganida, plastik mulch 

qatlamining har ikki tomoniga orqaga o‘rnatilgan ikkita diskni mahkamlang. uning 

chetlarini ilgari aylantirilgan tuproqning bir qismi bilan qoplash. 

Tomchilab sug‘orish shlanglarini va plastik plyonkalarni yotqizish mashinalari 

(5-rasm) bugungi kunda juda ko‘plam joylarda xususan klasterlar, fermer xo‘jaliklari 

va tomarqa yer egalarida keng foydalanilmoqda. Ushbu mashinalar ikki turdagi ishni 

bajarish imkoniyatining mavjudligi bilan boshqa shu kabi mashinalardan ajralib turadi. 

Ushbu mashinalar tomchilatib sug‘orish quvurlarini yotqizish bilan bir qatorda plastik 

plyonkalarni ham yotqizish qobilyatiga ega. Ammo ushbu turdagi mashinalarning eng 

katta kamchiligi yuqoridagi ikki turdagi ishni bir vaqtda amalga oshira olmasligidir. 

 
5 – rasm. Tomchilab sug‘orish shlanglarini va plastik plyonkalarni yotqizish 

mashinaning umumiy ko‘rinishi 

Yuqoridagi tahlillardan shuni ko‘rish mumkinki bir vaqtning o‘zida ikkita 

texnologik jarayonlarni bajaradigan mashinalar mavjud emas. Toboro suv tanqis 

bo‘layotgan davrda plyonka ostiga tomchilatkich quvurlarini yotqizib sug‘orish usulini 

qo‘llash muammoning yechimidir. Bu esa shu mashinalarni yaratishni talab etadi. 

Respublikamiz nafaqat butun dunyoda soʻnggi yillarda kuzatilayotgan suv 

tanqisligi mavjud. Suv resurslaridan tejab-tergab foydalanish, bunda ilgʻor 

texnologiyalarni joriy etish zaruratini yuzaga keltirmoqda. Ayniqsa, Amudaryoning 

eng quyi qismida joylashgan Qoraqalpogʻiston Respublikasi Buxoro, Navoiyning 

ayrim hududlari va Qashqadaryoning ayrim hududlarida keyingi yillardagi suv 

tanqisligi qishloq xoʻjaligi ekinlarini yetishtiriga jiddiy taʼsir koʻrsatmoqda. Bunda suv 

tejovchi sug’orish texnologiyalaridan keng foydalangan holda suvni tejash orqali mo’l 

hosil olishga intilishmoqda va shu kabi suv tejamkor sug’orish texnologiyalari joriy 

etilmoqda. Bizga ma’lumki bugungi kunda tomchilatib sug’orish quvurlarini 

yotqizuvchi va yig’uvchi qurilmalarga ehtiyoj kundan kun ortib bormoqda. 

Respublikamiz va xorijda shu turdagi qurilmalardan keng foydalanilmoqda. Asosan 

qishloq xo‘jaligi ekinlarini plyonka ostidan sugʻorish quvurlarini tashlovchi 

qurilmalardan foydalanishni talab etmoqda. Olib borilgan tadqiqotlarimiz va 

tahlillarimiz natijasida biz tomondan taklif etilayotgan qurilma qishloq xo‘jalik ishlab 

chiqarilishida, qishloq xo‘jaligi ekinlarini sug‘orishda resurstejamkor plyonka ostidan 

tomchilatib sug‘orish texnologiyasiga  ta’luqli (6-rasm). 

Plyonka ostidan tomchilatib sug‘orish bo‘yicha tuproqning suv, havo va issiqlik 

rejmiga ta’sir etadi bundan tashqari qurilma tuproqdagi biologik jarayonlarni 

tezlashtirib, ekinlarni ozuqa moddalari bilan ta’minlashini yaxshlaydi. Provard natijada 

o‘simlikni rivojlanishi va pishib yetilishi tezlashadi va xosildorlik oshadi.begona 

o‘tlarni o‘sishni oldini oladi ba’zi bir zararkunandalarga ziyon yetkazadi.  Mavjud ish 

uskunasini turli ishlarda ishlatish imkoniyati mavjud emas. 

6 – rasm. Plyonka ostidan sugʻorish quvurlarini tashlovchi qurilmaning 

konstruktiv sxemasi 

Taklif etilayotgan qurilma quyidagilardan iborat: plyonka ostidan tomchilatib 

sug‘orish quvurlarini yotqizuvchi qurilma egiluvchan sug‘orish quvurlari joylashgan 

g‘altak (1), qora plyonka o‘ralgan g‘altak (2), asos rama (3), qora plyonka 

yo‘naltirigich (4), sferik disklar (5), egiluvchan quvur (6), egiluvchan quvurlarni 

yo‘naltiruvchi (7), ulagich (8), detallarni tutib turuvchi qulflar (9) dan tashkil topgan. 

Bu qurilma konstruksiyasi sug‘orishdagi suv isrofgarchiligini keskin kamaytirish va 

qishloq xo‘jaligi ekinlarining suvga bo‘lgan ehtiyoji vaqtida qondiriladi hamda 

ekinlardan yuqori va barqaror hosil olishga erishiladi. 

Qurilmaning asosiy vazifasi resurstejamkor plyonka ostidan tomchilatib sug‘orish 

texnologiyasini qo‘llash maqsadida, bir vaqtning o‘zida sug‘orish quvurlarini hamda 

sug‘orish quvurlari ustidan plyonka to‘shashga mo‘ljallangan. Plyonka ostidan 

tomchilatib sug‘orish texnologiyasini qo‘llashdan asosiy maqsad, bug‘lanishga sarf 

bo‘layotgan suv isrofgarchilikni keskin kamaytirish, qishloq xo‘jaligi ekinlarining 

suvga bo‘lgan talabini vaqtida qondirish va ulardan ekologik toza hamda barqaror, 

sifatli mahsulotlar yetishtirishdan iborat. 

Berilayotgan texnik yechim qishloq xo‘jalik ishlab chiqarilishida, qishloq 

xo‘jaligi ekinlarini sug‘orishda resurstejamkor plyonka ostidan tomchilatib sug‘orish 

texnologiyasiga taalluqli. 

Plyonka ostidan sugʻorish quvurlarini tashlovchi qurilmaning vazifasi 

resurstejamkor plyonka ostidan tomchilatib sug‘orish texnologiyasini qo‘llash 

maqsadida, bir vaqtning o‘zida  sug‘orish quvurlarini hamda sug‘orish quvurlari 

ustidan plyonka to‘shashga mo‘ljallangan. Plyonka ostidan tomchilatib sug‘orish 

https://scientific-jl.org/


Ta'lim innovatsiyasi va integratsiyasi 

    https://scientific-jl.org/                                                                             35-son_2-to’plam_Dekabr -2024 
 

ISSN:  3030-3621 

126 

texnologiyasini qo‘llashdan asosiy maqsad, bug‘lanishga sarf bo‘layotgan suv 

isrofgarchilikni keskin kamaytirish, qishloq xo‘jaligi ekinlarining suvga bo‘lgan 

talabini vaqtida qondirish va ulardan ekologik toza hamda barqaror, sifatli mahsulotlar 

yetishtirishdan iborat. 

 
7 – rasm. Plyonka ostidan sugʻorish quvurlarini tashlovchi qurilmaning old 

tamondan ko‘rinishi 

Plyonka ostidan sugʻorish quvurlarini tashlovchi qurilmaning mohiyati taklif 

etilayotgan plyonka ostidan tomchilatib sug‘orish quvurlarini yotqizuvchi qurilma 

egiluvchan sug‘orish quvurlari joylashgan g‘altak, qora plyonka o‘ralgan g‘altak, asos 

rama, qora plyonka yo‘naltirigich, sferik disklar, egiluvchan quvur, egiluvchan 

quvurlarni yo‘naltiruvchi, ulagich, detallarni tutib turuvchi qulflardan tashkil topgan.  

Bu qurilma konstruksiyasi sug‘orishdagi suv isrofgarchiligini keskin kamaytirish 

va qishloq xo‘jaligi ekinlarining suvga bo‘lgan ehtiyoji vaqtida qondiriladi hamda 

ekinlardan yuqori va barqaror hosil olishga erishiladi. 

